
НЭГ. АСУУДЛЫН ДҮН ШИНЖИЛГЭЭ
	Энэ тандан судалгааны хүрээнд Банкны тухай хууль, 2021 оны 01 дүгээр сарын 29-ний өдрийн Банкны тухай хуульд нэмэлт, өөрчлөлт оруулах тухай хуулийн банкны хувьцаа эзэмшлийн төвлөрлийг бууруулах тухай үзэл баримтлалын хэрэгжилтийг хангуулах, гадаадын хөрөнгө оруулалтыг нэмэгдүүлэх, гадаадын банк Монгол Улсад үйл ажиллагаа эрхлэхтэй холбогдсон харилцааг тодорхой болгох, хууль тогтоомжийн зохицуулалтыг практик, сайн туршлагатай нийцтэй байдлаар өөрчлөх шаардлагыг үндэслэн, хөндлөнгийн мэргэжлийн зөвлөх байгууллагын зөвлөмжийг харгалзан Банкны тухай хуулийн зохицуулалтыг тухайлсан асуудлуудаар авч үзлээ.
[bookmark: _Toc209013062]	1. Банкны хувьцаа эзэмшлийн төвлөрлийг бууруулах үзэл баримтлалын хэрэгжилтийг хангуулахтай холбоотой арга хэмжээ
Банкны салбарт олон нийтийн оролцоо хяналтыг бий болгох, банкны засаглалыг сайжруулах, нээлттэй, ил тод болгох үзэл баримтлалын хүрээнд Банкны тухай хуульд 2021 онд нэмэлт, өөрчлөлт оруулж, 2023 оны 06 дугаар сарын 30-ны өдрийн дотор системд нөлөө бүхий банкууд нээлттэй хувьцаат компани, бусад банкууд хувьцаат компани хэлбэрээр өөрчлөн байгуулах, 2026 оны 12 дугаар сарын 31-ний өдрийн дотор аливаа этгээд дангаар болон холбогдох этгээдийн хамт эзэмшиж буй хувьцааны хувьд үнэлэгдэх банкны  хувьцаа эзэмшлийн төвлөрлийг 20 хувиас дээшгүй байх зохицуулалтыг тус тус оруулсан.
Дээрх хуулийн шаардлагын дагуу Хаан банк, Худалдаа, хөгжлийн банк, Голомт банк, Хас банк, Төрийн банк хувьцаагаа нийтэд амжилттай санал болгож, компанийн хэлбэрээ нээлттэй хувьцаат компани, бусад банкууд хаалттай хувьцаат компани болгож өөрчлөн байгуулсан бөгөөд 2025 оны 07 дугаар сарын 31-ний өдрийн байдлаар банкны салбар 84 мянга гаруй хувьцаа эзэмшигчтэй болоод байна.
Банкны хувьцаа эзэмшлийн төвлөрлийг бууруулах зохицуулалтын биелэх боломж гадаад, дотоодын хүчин зүйлсээс шалтгаалан хязгаарлагдмал байсныг харгалзан 2021 оны Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд 2024 оны 06 дугаар сарын 05-ны өдөр өөрчлөлт оруулж, холбогдох шаардлагыг мөрдүүлж эхлэх хугацаа 2023 оны 12 дугаар сарын 31-ний өдрийн дотор байсныг 2026 оны 12 дугаар сарын 31-ний өдрийн дотор болгож сунгасан. 
Хуулийн хугацааг ийнхүү сунгасан ч гадаад, дотоодын хөрөнгө оруулагчдын өнөөгийн эрэлт, хөрөнгийн зах зээлийн нөхцөл байдал, хөрвөх чадвар зэргээс хамаарч хувьцаа эзэмшлийн төвлөрлийг бууруулах талаар хуулийн хүрээнд нэмэлт арга хэмжээ авах шаардлага хэвээр байна. Түүнчлэн дээр дурдсан хувьцаа эзэмшлийн бүтэц, гадаадын хөрөнгө оруулалттай холбоотой бодлогыг оновчтой хэрэгжүүлэх буюу дотоодын банкнуудын өмчийн хэрэгслийг бусад улс орны биржид бүртгүүлэхэд нэмэлт хугацаа шаардлагатай юм.
Хэдийгээр банкууд хувьцаат компанийн хэлбэрт шилжиж, хувьцаагаа олон нийтэд нээлттэй арилжиж эхлээд таван жил болсон ч гадаад, дотоодын хөрөнгө оруулагчдын банкны салбарт хөрөнгө оруулах эрх зүйн зохицуулалт хязгаарлагдмал, дотоодын хөрөнгийн захын багтаамж хангалтгүй байгаагаас шалтгаалан хуулийн хүрээнд хувьцаа эзэмшлийн төвлөрлийг бууруулах зохицуулалт бүрэн хэрэгжих нөхцөл бүрдэхгүй хэвээр байна.
Банкны салбарын шинэчлэлийг үргэлжлүүлэн хэрэгжүүлэхэд нэн тэргүүнд хувьцаа эзэмшилтэй холбоотой хуулийн зарим зохицуулалтыг олон улсын сайн туршлага, бусад улс орны жишгийн дагуу өөрчлөх нь олон улсын банк, санхүүгийн байгууллагуудын оролцоог нэмэгдүүлэх, банкны тогтвортой үйл ажиллагаанд эерэг нөлөө үзүүлэх боломжтой юм.  
Дэлхийн банкны 2021 оны банкны хяналт шалгалт, зохицуулалтын судалгаанаас үзэхэд хувьцаа эзэмшлийн төвлөрлийг 50 хүртэлх хувиар тогтоодог нийт 29 улс орон байгаад Австрали, Канад, Хятад, Энэтхэг, Мексик, Вьетнам зэрэг улсууд багтаж байна. Зарим улс орнууд хувьцаа эзэмшлийн төвлөрлийн шаардлагыг тухайн хөрөнгө оруулагчийн бүтэц, банкны хэмжээ болон систем дэх ач холбогдлоос хамааруулан ялгавартай тогтоодог.  
Иймд олон улсын жишгийн дагуу, банкны хувьцаа эзэмшлийн төвлөрлийг үе шаттайгаар бууруулах нөхцөлийг бүрдүүлэх үүднээс хувьцаа эзэмшигчид тогтоосон дээд хязгаарыг нэмэгдүүлэх, нэг хувьцаа эзэмшигч нийт саналын эрхийн хяналтын багц, олонхыг эзэмших боломжийг бүрдүүлж системд нөлөө бүхий байдлаас нь хамааруулан зохицуулах нь олон улсын захаас хөрөнгө оруулалт, урт хугацааны хөрөнгө оруулагчдыг татах, санхүүгийн зах зээлийн тогтвортой үйл ажиллагаанд эерэг нөлөөлөл үзүүлнэ. 
Банкуудын хувьцаа эзэмшигчдийн бүтцийг 2025 оны байдлаар авч үзэхэд хувьцаа эзэмшлийн төвлөрлийг 20 хувь болгож бууруулахын тулд системд нөлөө бүхий 3 банк 2.7 их наяд төгрөг, бусад 5 банк 668.0 тэрбум төгрөгтэй тэнцэх хэмжээний хувьцааг нээлттэй эсхүл хаалттай хүрээнд худалдах, гаргах шаардлагатай байна /дэлгэрэнгүй мэдээллийг хүснэгт 1-д тусгалаа/. Харин дотоодын хөрөнгийн зах зээлийн нийт үнэлгээ мөн үед 13.2 их наяд төгрөг, хоёрдогч зах зээлийн арилжааны хөрвөх чадвар сүүлийн 5 жилийн хугацаанд 1.1-3.9[footnoteRef:1] хувь байснаас үзэхэд хэрэв банкууд богино хугацаанд их хэмжээний хувьцаа санал болговол зах зээлийн үнэлгээ, улмаар өөрийн хөрөнгийн хүрэлцээ[footnoteRef:2] нь огцом унаж, санхүүгийн салбарын тогтвортой байдалд сөргөөр нөлөөлөх эрсдэлтэй. [1:  Хоёрдогч зах зээлийн арилжааны хөрвөх чадварыг  гэсэн томьёоны дагуу тооцох бөгөөд тухайн зах зээл дэх хөрөнгө оруулагчдын идэвхи, эрэлтийг илтгэнэ.]  [2:  Хэдий зах зээлийн үнэлгээ өөрчлөгдөх нь өөрийн хөрөнгөд шууд нөлөөлөхгүй ч урт хугацаандаа нэмж төлөгдсөн капитал болон бусад сувгаар дамжин банкны алдагдал хүлээх чадварт сөрөг үр дагавар үзүүлнэ.] 

Хөндлөнгийн мэргэжлийн зөвлөх байгууллагуудаас 2022 он, 2025 онд тус тус гадаад, дотоодын хөрөнгө оруулагчдын эрэлтийн талаар хийсэн тандан судалгаанд ижил төстэй дүгнэлтэд хүрч, дараах нийтлэг зөвлөмжүүдийг өгсөн:
· Стратегийн болон гадаадын хөрөнгө оруулагчдыг татах чиглэлээр хуульд зохих өөрчлөлтийг оруулах, бусад холбогдох арга хэмжээг авч хэрэгжүүлэх (жишээлбэл татварын эрх зүйн орчныг боловсронгуй, таатай болгох, хөрөнгө оруулалтын сангийн оролцоог дэмжих, ханшийн эрсдэлийг бууруулах зорилгоор үүсмэл санхүүгийн хэрэглүүрийн хэрэглээг нэмэгдүүлэх гэх мэт);
· Зарим хууль тогтоомжийг олон улсад хүлээн зөвшөөрөгдсөн жишгийн дагуу өөрчлөх (жишээлбэл Компанийн тухай хуулийн 9.4-д заасан хувьцаа эзэмшигчийн компанид учирсан хохирлыг өөрийн хөрөнгөөр барагдуулах үүргийг хязгаарлагдмал хариуцлагын зарчимтай нийцүүлэх[footnoteRef:3], жижиг хувьцаа эзэмшигчдийн эрхийг хамгаалах зохицуулалт оруулах зэрэг); [3:  Компанийн тухай хуулийн 9.4-д “Дангаараа болон нэгдмэл сонирхолтой этгээдтэй хамтран компанийн хувьцааны 10-аас дээш хувийг эзэмшигч болон компанийн үйл ажиллагааг бусад хэлбэрээр тодорхойлох эрх бүхий этгээдийн буруутай үйл ажиллагааны улмаас компанид учирсан эд хөрөнгийн хохирлыг тухайн этгээд өөрийн хөрөнгөөр компанийн өмнө хариуцна” гэж зохицуулсан.] 

· Бусад улс орны хөрөнгийн биржид хувьцаагаа шууд эсхүл хадгаламжийн бичгээр дамжуулан бүртгүүлэх боломжийг бүрдүүлэх.
Дээрх нөхцөл байдал, зөвлөмжөөс гадна Олон улсын валютын сангийн 2025 оны 4 дүгээр зүйлийн тайлан[footnoteRef:4] болон Европын сэргээн босголт, хөгжлийн банк, Азийн хөгжлийн банк зэрэг олон улсын санхүүгийн байгууллагуудаас өгсөн зөвлөмж, санал, ирүүлсэн хүсэлтийг харгалзан (1) Банкны тухай хуулийн 36 дугаар зүйлийн 36.1-д заасан  хувьцаа эзэмшлийн төвлөрлийн дээд хэмжээг нэмэгдүүлэх, хүчин төгөлдөр мөрдөж эхлэх хугацааг сунгах, (2) Банкны тухай хуулийн 36.15-д заасан хэд хэдэн банкны нөлөө бүхий хувьцаа эзэмшигч байхыг хориглосон заалтад өөрчлөлт оруулж, Монгол улс гишүүнээр нь элсэн орсон Европын сэргээн босголт хөгжлийн банк, Азийн хөгжлийн банк, Олон улсын санхүүгийн корпораци зэрэг нэр хүнд бүхий, гишүүдийнхээ эдийн засгийн тогтвортой хөгжлийг дэмжих зорилготой олон улсын санхүүгийн байгууллагуудыг хуулийн хязгаарлалтыг хамааруулахгүй байх, (3) банкны нөлөө бүхий хувьцаа эзэмшигчийг тодорхойлох босго хувь хэмжээг өсгөж банкны салбарт дотоод болон гадаадын хөрөнгө оруулалт татан төвлөрүүлэх боломжийг нэмэх, институцийн хөрөнгө оруулагчдыг дэмжих  эрх зүйн зохицуулалтыг бүрдүүлэх нь зүйтэй байна. [4:  https://www.imf.org/en/Publications/CR/Issues/2025/09/15/Mongolia-2025-Article-IV-Consultation-Press-Release-Staff-Report-and-Statement-by-the-570413] 


	Хүснэгт 1. Банкуудын хувьцаа эзэмшигчдийн бүтэц 
/2026 оны 03 дугаар сарын 12-ны өдрийн байдлаар/
	Банк​, банкны хувьцаа эзэмшигч*
	Хувьцаа эзэмшлийн төвлөрөл 
(20 хувиас хэтэрсэн)​
	Худалдах шаардлагатай хувь хэмжээ​
	Худалдах шаардлагатай хувьцааны зах зээлийн үнэ*, тэрбум төгрөг

	Банкны системийн нөлөө бүхий, нээлттэй ХК хэлбэртэй банкууд

	Хаан​ банк
	85.8%
	45.8%
	1,264.68 

	Хувьцаа эзэмшигч 1
	49.8%
	29.8%
	822.58 

	Хувьцаа эзэмшигч 2
	36.0%
	16.0%
	442.10 

	Голомт​ банк
	83.2%
	63.2%
	658.64 

	Хувьцаа эзэмшигч 1
	83.2%
	63.2%
	658.64 

	Худалдаа хөгжлийн банк
	90.5%
	70.5%
	741.17 

	Хувьцаа эзэмшигч 1
	90.5%
	70.5%
	741.17 

	Төрийн​ банк***
	 
	 
	 

	Хувьцаа эзэмшигч 1
	49.3%
	 
	 

	Хувьцаа эзэмшигч 2
	45.0%
	 
	 

	Хас​ банк
	0.0%
	 
	 

	Хаалттай ХК хэлбэртэй банкууд

	Богд​ банк
	79.6%
	59.6%
	123.11 

	Хувьцаа эзэмшигч 1
	79.6%
	59.6%
	123.11 

	Капитрон​ банк
	95.8%
	75.8%
	199.92 

	Хувьцаа эзэмшигч 1
	95.8%
	75.8%
	199.92 

	Ариг​ банк
	100.0%
	60.0%
	61.03 

	Хувьцаа эзэмшигч 1
	78.8%
	58.8%
	59.85 

	Хувьцаа эзэмшигч 2
	21.2%
	1.2%
	1.18 

	Тээвэр хөгжлийн банк
	66.9%
	46.9%
	105.82 

	Хувьцаа эзэмшигч 1
	66.9%
	46.9%
	105.82 

	M​ банк
	100.0%
	80.0%
	178.04 

	Хувьцаа эзэмшигч 1
	100.0%
	80.0%
	178.04 

	Чингис Хаан​ банк
	 
	 
	 

	Хувьцаа эзэмшигч 1
	100.0%
	80.0%
	 

	Үндэсний хөрөнгө оруулалтын банк
	 
	 
	 

	Хувьцаа эзэмшигч 1
	71.1%
	51.1%
	 

	НИЙТ
	 
	 
	3,332.42 





	
*Хувьцаа эзэмшигч холбогдох этгээдийн хамт эзэмшдэг хувьцааны хувь хэмжээгээр тооцов.
**Худалдах шаардлагатай дүн хэмжээг нээлттэй хувьцаат компани хэлбэртэй банкны хувьд зах зээлийн үнэлгээг (2026.03.11-ний өдрийн хаалтын ханшаар), хаалттай хувьцаат компани хэлбэртэй банкны хувьд өөрийн хөрөнгийн нэрлэсэн дүнг (2025 оны эцсийн байдлаар) тус тус үндэслэж тооцоолов.
***Төрийн банканд  хувьцаа эзэмшлийн төвлөрлийн шаардлага Банкны тухай хуулийн 36.2-т заасны дагуу хамараахгүй.



Дээрх өөрчлөлтүүдийг Банкны тухай хуульд оруулснаар банкны салбар дахь хувьцаа эзэмшигчдийн тоо, төрөл нэмэгдэх, хувьцаа эзэмшлийн төвлөрөл буурах нөхцөл бүрдэх, засаглал бэхжих, хувьцаа эзэмшигчдийн хяналт нэмэгдэх ач холбогдолтой. Эдгээр өөрчлөлтийн хэрэгжилтийг хангуулах, биелэлтэд хяналт тавих зорилгоор Улсын Их Хурлаас 2021 оны 01 дүгээр сарын 29-ний өдөр баталсан Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулж, хуулийн зохицуулалтыг хэрэгжүүлэх төлөвлөгөөг шинэчлэн боловсруулж, биелэлтийг улирал бүр Монголбанканд тайлагнадаг байх зохицуулалтыг хийх нь зүйтэй.
2. Гадаадын хөрөнгө оруулалтыг нэмэгдүүлэх, гадаадын банк Монгол Улсад үйл ажиллагаа эрхлэхтэй холбогдсон зохицуулалтыг тодорхой болгох
Гадаадын банкуудаас Монгол Улсад салбар, охин компаниа байгуулах сонирхлоо илэрхийлээд буйг, мөн дотоодын банкуудын хувьцаа эзэмшлийн төвлөрлийг бууруулахад гадаадын хөрөнгө оруулалт татах шаардлагатай болохыг тус тус харгалзан гадаадын банкны үйл ажиллагаа, түүгээр үүсэх харилцааг зохицуулах, дотоодын банк гадаад улсад өмчийн хэрэгслээ бүртгүүлэх нөхцөлийг бүрдүүлэх нь зүйтэй байна.
Олон улсад гадаадын банк дотоодын зах зээлд салбар, төлөөлөгчийн газар, охин компаниа байгуулах, эсвэл тухайн улсын банкны хувьцааг худалдаж авах замаар хөрөнгө оруулалт хийж, хил дамнасан үйл ажиллагаа эрхлэх нь нийтлэг байдаг. Монгол Улсын хувьд гадаадын банк, санхүүгийн байгууллага нь охин компани хэлбэрээр дотоодын зах зээлд үйл ажиллагаа явуулахаас бусад арга зам эрх зүйн хувьд боломжтой. Тодорхойлбол, гадаад улсын банк нь Банкны тухай хуулийн 22 дугаар зүйл, 36 дугаар зүйлийн 36.1-д заасны дагуу Монгол Улсад салбар, төлөөлөгчийн газраа байгуулах, дотоодын банкны нийт гаргасан хувьцааны 20.0 хүртэлх хувийг худалдан авч, хөрөнгө оруулах боломжтой ч хувьцаа эзэмшлийн хязгаарлалтын улмаас охин компаниа үүсгэн байгуулах боломжгүй. 
Түүнчлэн дотоодын зах зээлийн эрэлт хязгаарлагдмал өнөөгийн нөхцөлд банкууд хувьцаа эзэмшлийн төвлөрлөө бууруулах зорилгоор банкны нэгдлийн толгой компани (“bank holding company”)-р дамжуулан олон улсын хөрөнгийн зах зээлд өмчийн хэрэгслээ бүртгүүлж, гадаадын хөрөнгө оруулалт татахыг эрэлхийлж байна. Өмчийн хэрэгслийг ийнхүү толгой компаниар дамжуулан бүртгүүлэхэд банкны нийт гаргасан хувьцааны 50 болон түүнээс дээш хувийг аль нэг компани эзэмших боломжтой байх шаардлагатай.
Иймд Банкны тухай хуулийн 36 дугаар зүйлийн 36.1-д заасан хувьцаа эзэмшлийн төвлөрлийн шаардлагад өөрчлөлт оруулж олон улсад түгээмэл банкны нэгдлийн толгой компанийн бүтэц дотоодод үүсэх нөхцөлийг бүрдүүлэх, гадаадын банкийг нэр томьёоны хэсэгт тодорхойлж, Банкны тухай хуулийн 22 дугаар зүйлд нэмэлт, өөрчлөлт оруулж, улмаар гадаад улсын банкнаас салбар эсвэл охин компани байгуулах, хил дамнасан үйл ажиллагаа явуулахтай холбоотой харилцааг зохицуулах нь зүйтэй байна.
Базелын банкны хяналт шалгалтын хорооноос баталсан Банкны үр нөлөөтэй хяналт шалгалтын 13 дахь зарчмын 7 дахь үндсэн шалгуурт гадаадын банкны үйл ажиллагааны шалгуур үзүүлэлт, санхүүгийн тайлагнал, хяналт шалгалтыг дотоодын банкуудтай ижил түвшинд зохицуулахыг зөвлөсөн. Мөн баримт бичгийн 1 дэх зарчмын 7 дахь үндсэн шалгуур, 5 дахь зарчмын 4, 10 дахь үндсэн шалгуурт банк болон банкны нэгдлийн зохион байгуулалт, үйл ажиллагаа, удирдлага зэрэг нь эрх бүхий этгээдээс нэгдлийн хяналт шалгалт хийхэд хүндрэл, бэрхшээл учруулахгүй байх, гадаадын банкны хувьд харьяа улсын эрх бүхий этгээд нь хил дамнасан үйл ажиллага явуулах зөвшөөрөл олгосон байх, нэгдсэн хяналт шалгалт хийх боломжтой байх талаар тусгасан. Үүнтэй холбогдох бусад улс орны туршлагыг судалж үзэхэд дийлэнх улс орнууд гадаадын банк үүсгэн байгуулагдах хэлбэрт аливаа хязгаарлалт тогтоодоггүй (нийт 53 улс буюу судалсан улсуудын 75.7 хувь нь), эрхлэх үйл ажиллагааны цар хүрээ болон шалгуур үзүүлэлт, шаардлагыг ялгамжтай зохицуулдаггүй (нийт 149 улс буюу судалсан улсуудын 94.3 хувь нь), хүлээн авагч (“host supervisor”) болон үндсэн зохицуулагч байгууллага (“home supervisor”)-с нэгдлийн хяналт шалгалтыг нэгдсэн байдлаар буюу хамтран хийдэг (нийт 107 буюу судалсан улсуудын 68.2 хувь нь) байна.
Банкны тухай хуульд холбогдох нэмэлт, өөрчлөлтийг оруулбал Монгол Улсад хил дамнасан банкны үйл ажиллагаа үүсэж, дотоодын банкуудын өрсөлдөх чадвар, засаглал бэхжих, гадаадын хөрөнгө оруулалт татан төвлөрүүлж дотоодын банкуудын өөрийн хөрөнгийн хүрэлцээ нэмэгдэх, дотоодын хөрөнгийн болон мөнгөний зах зээл хөгжих зэрэг ач холбогдолтой байна.
[bookmark: _Toc209013063]	3. Хуулийн зохицуулалтыг практик, сайн туршлагатай нийцтэй байдлаар өөрчлөх
	Банкны тухай хуулийн 3 дугаар зүйлийн 3.1.2.з-д “энэ заалтад заасан этгээдтэй нэгдмэл сонирхолтой бусад хувь хүн, хуулийн этгээд;” гэж зааж, мөн зүйлийн 3.1.2-д заасан холбогдох этгээдийн нэр томьёонд Компанийн тухай хуулийн 99 дүгээр зүйлийн 99.1-д заасан нэгдмэл сонирхолтой этгээдийг хамруулж тодорхойлсныг “үндэслэлгүй, ач холбогдолгүй, хүндрэл чирэгдэлтэй” байна гэх шалтгаанаар хүчингүй болгож өгөх хүсэлтийг банкуудаас удаа дараа гаргаад байна.
Монгол Улсын хуулийн зохицуулалт, олон улсын сайн туршлагыг судалж үзэхэд Банкны тухай хуулийн 3.1.2-т “холбогдох этгээд”, мөн хэсэгт “нэгдмэл сонирхолтой этгээд”, 3.1.19-д “харилцан хамаарал бүхий этгээд” гэсэн гурван ойлголт байх бөгөөд 3.1.2-т заасан холбогдох этгээдийн тодорхойлолтыг банкны засаглалын зохистой байдлыг хангах, 3.1.19-д заасан харилцан хамаарал бүхий этгээдийн тодорхойлолтыг банкны төвлөрлийн эрсдэлийг удирдах зорилгын хүрээнд тус тус мөрдлөг болгох зарчимтай байна.
Иймд “холбогдох этгээд”-ийг Банкны тухай хуулийн 3.1.2-т тодорхойлохдоо зөвхөн банктай холбогдох этгээд байхаар томьёолсон. Хэдий тийм ч Банкны тухай хуульд тус ойлголтыг нийт 24 заалтад хэрэглэснээс 15 заалт нь банкнаас өөр этгээд, мөн түүний холбогдох болон харилцан хамаарал бүхий этгээдэд хамааруулж, төвлөрлийн эрсдэлийг удирдахтай холбон зохицуулсан байна. Банкны тухай хуулийн 3 дугаар зүйлийн 3.1.19-д “харилцан хамаарал бүхий этгээд”-ийг гуравдагч этгээдтэй эдийн засгийн болон өмчлөл, удирдлагын хувьд нэгдмэл сонирхолтой эсэхийг үндэслэн тодорхойлсон байдаг тул мөн ойлголтыг холбогдох этгээдийн тодорхойлолтод хэрэглэх нь давхцал үүсгэж байна.
Банкны тухай хуулийн 2021 оны нэмэлт, өөрчлөлтийн дагуу банкуудыг хувьцаат компани хэлбэрээр өөрчлөн байгуулсантай холбоотойгоор 2025 оны 08 дугаар сарын 30-ны өдрийн байдлаар банкны салбар нийт 81 мянга гаруй хувьцаа эзэмшигчтэй болсон. Улмаар холбогдох этгээдийг дээрх байдлаар өргөн хүрээнд тодорхойлох нь хувьцаа эзэмшигчид хоорондын харилцан хамаарлыг тогтооход их хэмжээний зардал, хүний нөөц шаардагдах, засаглалын хувьд үр дүн багатай бөгөөд хувьцааны арилжаа хийгдэж хувьцаа эзэмшигч солигдох тухай бүр хэрэгжүүлэх боломжгүй, хяналт шалгалтын хүрээнд банкны засаглалыг үнэлэхэд хүндрэлтэй байхаар байна.
Иймд Банкны тухай хуулийн 3 дугаар зүйлийн 3.1.2.з-д холбогдох этгээдтэй нэгдмэл сонирхолтой бусад хувь хүн, хуулийн этгээдийг банкны холбогдох этгээд гэж заасныг хасах нь зүйтэй байна. Тус тодорхойлолтыг Банкны тухай хуулийн “холбогдох этгээд”-ийн тодорхойлолт болон Базелын банкны хяналт шалгалтын хорооноос баталсан Банкны үр нөлөөтэй хяналт шалгалтын үндсэн зарчмын тодорхойлолттой харьцуулахад агуулгын хувьд адил төстэй байх ба www.legalinfo.mn цахим хуулийн санд хадгалагдаж байгаа Компанийн тухай хуулийн англи хэлний орчуулгад нэгдмэл сонирхолтой этгээдийг related party[footnoteRef:5] гэж тусгасан буюу Банкны тухай хуулийн холбогдох этгээд (related party),  Банкны үр нөлөөтэй хяналт шалгалтын үндсэн зарчмын холбогдох этгээд (related party[footnoteRef:6])-тэй ижил агуулгатай ба энэ нь агуулгын хувьд хууль хоорондын давхардал үүсгэхээр байна. [5:  https://legalinfo.mn/en/edtl/16532642401271]  [6:  https://www.bis.org/bcbs/publ/d573.pdf] 

	Түүнчлэн Банкны тухай хуулийн 3 дугаар зүйлийн 3.1.2.е-д “банкны эрхлэх үйл ажиллагаанд мэдэгдэхүйц нөлөө үзүүлдэг банктай нэгдмэл сонирхолтой этгээд”-ийг банктай холбогдох этгээд байхаар хуульчилсан. Компанийн тухай хуулийн 99 дүгээр зүйлийн 99.1-д (1) гэрээний үндсэн дээр эсвэл бусад арга замаар аливаа компанийн удирдлагын шийдвэрийг тодорхойлох боломж бүхий компани, хүн болон бүлэг хүмүүс, (2) компани, компанийн нэгдлийн бусад оролцогчид, тэдгээрийн эрх бүхий албан тушаалтнууд, хяналтын багцыг эзэмшигч этгээд болон тэдгээртэй нэгдмэл сонирхолтой этгээд, (3) компани болон түүний эрх бүхий албан тушаалтан, (4) нэг гэр бүлийн гишүүд, төрөл садангийн хүмүүс, (5) нэг хязгаарлагдмал хариуцлагатай компанийн хувьцаа эзэмшигчид, (6) ажил олгогч болон түүний ажилтныг хоорондоо нэгдмэл сонирхолтой гэж тус тус тодорхойлсон[footnoteRef:7]. Иймд дээрх банктай нэгдмэл сонирхолтой этгээд банкны үйл ажиллагаанд мэдэгдэхүйц нөлөө үзүүлдэг бол түүнийг банктай холбогдох этгээд гэж үзнэ. [7:  Компанийн тухай хуулийн 99 дүгээр зүйлийн 99.1 дэх хэсэг нь нийт 9 заалттай бөгөөд дээрх хэсэгт нэгдмэл сонирхлыг товчлон оруулсан.] 

Гэтэл Банкны тухай хуулийн 3 дугаар зүйлийн 3.1.2.а-3.1.2.д, 3.1.2.ё-3.1.2.ж-д (1) банкны нэгдлийн бусад оролцогчид, (2) банк, банкны нэгдлийн оролцогчийн хувьцааны 5.0 ба түүнээс дээш хувийг эзэмшиж буй хүн, хуулийн этгээд, эсвэл 10.0 ба түүнээс дээш хувийг эрх бүхий албан тушаалтан нь эзэмшдэг хуулийн этгээд, (3) хувьцааных нь 5.0 ба түүнээс дээш хувийг банк, банкны эрх бүхий албан тушаалтан эзэмшдэг хуулийн этгээд, (4) эрх бүхий албан тушаалтны чиг үүргийг нь банкны эрх бүхий албан тушаалтан давхар гүйцэтгэдэг, (5) банк, банкны нэгдлийн оролцогчийн эрх бүхий албан тушаалтан, (6) дээрх этгээдийн гэр бүлийн гишүүн, төрөл саданг тус тус банктай холбогдох этгээд байхаар тодорхойлсон. Өөрөөр хэлбэл Компанийн тухай болон Банкны тухай хуулийн нэгдмэл сонирхолтой этгээд, холбогдох этгээдийн тодорхойлолт нь давхцал ихтэй байхаас гадна, банкны үйл ажиллагаанд мэдэгдэхүйц нөлөө үзүүлдэг эсэхийг Банкны тухай хуулийн холбогдох этгээдийн тодорхойлолтоор тогтоох боломжтой юм. Банкны тухай хуулийн 3.1.2.е-г хүчингүй болгосноор аливаа хийдэл үүсэхээргүй байна.
Иймээс хууль хэрэглээний хувьд ойлгомжтой байдлыг тодорхой болгож, давхцалыг арилгах зорилгоор Банкны тухай хуулийн 3 дугаар зүйлийн 3.1.2.е, 3.1.2.з дэх заалтыг хүчингүй болгох нь зүйтэй байна.
Мөн банкны гүйцэтгэх удирдлага нь Банкны тухай хуулийн 34.2.2-д заасны дагуу “банк, банкны хувьцаа эзэмшигч, төлөөлөн удирдах зөвлөлийн гишүүнтэй сонирхлын зөрчилгүй, нэгдмэл сонирхолтой этгээд биш байх;” гэж заасан шалгуурыг хангах шаардлагатай. Гэвч тус шалгуур нь Компанийн тухай хуулийн 99 дүгээр зүйлийн 99.1.9 дэх заалтаар компани болон ажилтныг нэгдмэл сонирхолтой гэж зохицуулсантай зөрчилдөж, гүйцэтгэх удирдлагын шалгуурыг аль ч этгээд хангахгүй байх нөхцөл үүсгэхийн зэрэгцээ нээлттэй хувьцаат компани хэлбэртэй банкны хувьцаа эзэмшигч тус бүртэй гүйцэтгэх удирдлага нь сонирхлын зөрчилгүй бөгөөд нэгдмэл сонирхолтой этгээд биш эсэхийг хянах боломжгүй юм. Иймээс Банкны тухай хуулийн 34 дүгээр зүйлийн 34.2.2 дахь заалтад өөрчлөлт оруулах шаардлагатай юм.
[bookmark: _Toc209013064]Эцэст нь банкны салбарын тогтвортой байдлыг хангах, хяналт тавих чиг үүргийн хүрээнд Монголбанкнаас банканд авах зохицуулалтын болон албадлагын арга хэмжээг хуульд заасан үндэслэл, журмын дагуу цаг хугацаанд нь, үр нөлөөтэй авч хэрэгжүүлэх нөхцөлийг хангах, олон улсад дагаж мөрдөгддөг нийтлэг зарчмыг нэвтрүүлж Төв банкны хараат бус, мэргэжлийн байдлыг бэхжүүлэх зохицуулалтыг Банкны тухай хууль болон Төв банк (Монголбанк)-ны тухай хуульд нэмж тусгах нь зүйтэй байна.
Ингэснээр Монголбанкны албан тушаалтнууд хуульд заасан чиг үүргээ хэрэгжүүлэх явцад хувийн хариуцлагаас үүдсэн болгоомжлол давамгайлах, шийдвэр гаргалтыг сааруулах, зохицуулалтын үр нөлөөг сулруулах эрсдэлийг бууруулна. Эдгээр зохицуулалтыг олон улсын стандартуудад хэрхэн шийдвэрлэх талаар тодорхой тусгасан байдаг бөгөөд ийнхүү хуульчилснаар Монголбанкны аливаа шийдвэр, арга хэмжээ, үйл ажиллагаа, үйлдэл, эс үйлдэхүйн эрх зүйн байдлыг тодорхой болгож,  хууль ёсны, мэргэжлийн үндэслэлтэй шийдвэр, үйл ажиллагааг хамгаалах эрх зүйн зохицуулалт бий болох юм. 
ХОЁР.АСУУДЛЫГ ШИЙДВЭРЛЭХ ЗОРИЛГЫГ 
ТОДОРХОЙЛСОН БАЙДАЛ
Монгол Улсын банкны өмчлөл, хяналтын чиг үүргийг зааглан, банк дахь олон хэлбэрийн ашиг сонирхлын төлөөллийг жигд хангах, банкны хяналт шалгалтын үр нөлөөг банканд зах зээлээс өгч байгаа дохиоллоор нэмэгдүүлж, зах зээлийн хяналтыг бий болгох, дотоодод хил дамнасан банкны үйл ажиллагаа үүсэх нөхцөлийг бүрдүүлж олон улсын сайн туршлагыг нэвтрүүлэх нь уг судалгааны зорилго бөгөөд үүгээрээ банкны салбарын тогтвортой байдлыг хангах, олон нийтийн оролцоо, хяналтыг эрчимжүүлэх, банкны өмчлөлийн бүтцэд гадаадын төлөөллийг бий болгох нь банкны салбарын шинэчлэлийн бодлого болно гэж тодорхойлов.
[bookmark: _Toc209013065]ГУРАВ. АСУУДЛЫГ ЗОХИЦУУЛАХ ХУВИЛБАРУУДЫГ ТОГТООЖ, 
ТЭДГЭЭРИЙН ЭЕРЭГ, СӨРӨГ ТАЛЫГ ХАРЬЦУУЛАН СУДАЛСАН БАЙДАЛ
	Асуудлыг шийдвэрлэх боломжтой хувилбаруудыг тогтоож, зорилгод хүрэх байдал буюу “Банкны хувьцаа эзэмшлийн төвлөрлийг бууруулах хуулийн шаардлагыг хангах, банкны засаглалын зохистой байдлыг бэхжүүлэх, гадаадын хөрөнгө оруулалтыг нэмэгдүүлэх, гадаадын банк Монгол Улсад үйл ажиллагаа эрхлэх харилцааг тодорхой болгох, хууль тогтоомжийн зохицуулалтыг практик, сайн туршлагатай нийцтэй байдлаар өөрчлөх” зорилгыг хангаж чадах эсэх, зардал, үр өгөөжийн харьцаа буюу хувилбарыг хэрэгжүүлэхтэй холбоотой гарах зардал, үзүүлэх эерэг өөрчлөлтийг харьцуулан судалж дараах дүгнэлтийг гаргалаа.
	Хүснэгт 2. Зохицуулалтын хувилбарууд

	Хувилбар
	Зорилгод хүрэх байдал
	Зардал, үр өгөөжийн харьцаа
	Үр дүн

	1
	Тэг хувилбар
	Өнөөгийн тулгамдаад байгаа бэрхшээл хэвээр үргэлжлэх бөгөөд зорилгод хүрэх боломжгүй.
	Зардал гарахгүй боловч асуудлаас үүдэн бий болж байгаа сөрөг үр дагавар үргэлжилнэ.
	Үр дүн сөрөг.

	2
	Хэвлэл мэдээллийн хэрэгслээр ухуулга, сурталчилгаа хийх
	Судалгаагаар дэвшүүлсэн асуудлыг хэвлэл мэдээллийн болон бусад хэрэгсэл ашиглан олон нийтэд ухуулга сурталчилгааны ажил өрнүүлэх боломжтой ч  иргэдийн шууд оролцоо маш бага, гадаад улсын банк дотоодод салбар, охин компаниа байгуулах, банкны засаглалын асуудал нь эрх бүхий байгууллагын хуулиар олгосон бүрэн эрхийн хүрээнд  хийгддэг тул зорилгыг хангахгүй.
	Хэвлэл мэдээлэл, олон нийтэд таниулах зорилготой холбоотой сургалт, нэвтрүүлэг, ухуулаг хийх нэмэлт зардал гарах боловч энэ талаар хийгдэж буй арга хэмжээ эерэг үр дагаврыг шууд богино хугацаанд үүсгэхгүй. 
	Үр дүнгүй.

	3
	Зах зээлийн эдийн засгийн хэрэгслүүдийг ашиглан төрөөс зохицуулалт хийх
	Тодорхой тохиолдолд татвар, хураамжаас чөлөөлөх, хөнгөлөлт үзүүлэх нь зарим талаар үйл ажиллагааг  дэмжих   ач холбогдолтой ч зорилгыг бүрэн хангаж чадахгүй.
	Банкны хувьцаа эзэмшлийг  татвар, хураамж, зөвшөөрөл лицензийн хөнгөлөлтөөр урамшуулж болох ч энэ нь  хил дамнасан банкны үйл ажиллагаатай холбоотой үүсэж болзошгүй бэрхшээлийг шийдвэрлэхгүй, мөн банкны хувьцаа эзэмшилд төрөөс дэмжлэг үзүүлэх санхүүгийн нөөц, хууль эрх зүйн боломж бага, үр дүн гарахгүй юм.
	Үр дүнгүй.

	4
	Төрөөс санхүүгийн интервенц хийх
	Төрөөс шууд мөнгөн хэлбэрийн дэмжлэг үзүүлэх нь тухайн зохицуулахыг зорьж байгаа харилцаанд тохиромжгүй.
	Зардал, үр өгөөж тооцох боломжгүй. Төрийн  санхүүжилтээр асуудал  шийдвэрлэгдэх боломжгүй. 
	Үр дүнгүй.

	5
	Төрийн бус байгууллага, хувийн хэвшлээр тодорхой чиг үүргийг гүйцэтгүүлэх
	Тухайн зохицуулахыг зорьж байгаа харилцаанд тохиромжгүй. Хяналт шалгалт, албадлагын арга хэмжээг эрх бүхий байгууллага хуульд заасан бүрэн эрхийн хүрээнд хэрэгжүүлдэг.
	Банкны хувьцаа эзэмшлийн төвлөрлийг бууруулахад хөрөнгө оруулагчдын хувьд тодорхой хэмжээний зардал гарна. Зорилгод дэвшүүлсэн бусад асуудалд төрийн бус байгууллага, хувийн хэвшлийг шууд оролцуулах боломжгүй.
	Үр дүнгүй.

	6
	Захиргааны шийдвэр гаргах
	Хамрагдах хүрээ, оролцогч талуудын хариуцлагыг нэмэгдүүлэх, хяналт сайжрах боломж бүрдэх боловч үр дүнд төдийлөн ахиц гаргаж чадахгүй. Нэг удаагийн шинжтэй арга хэмжээгээр хяналт шалгалтын суурь асуудлыг бүрэн зохицуулах боломж хязгаарлагдмал.
	Асуудлыг үүсгэж байгаа шалтгааныг арилгахад цогцоор нөлөөлж чадахгүй.
	Үр дүн бага.

	7
	Хууль тогтоомжийн төсөл боловсруулах
	Асуудлыг зохицуулах байгууллагуудын чиг үүрэг, хил дамнасан банкны үйл ажиллагаа эрхлэхтэй холбоотой зохицуулалт илүү тодорхой болж, үйл ажиллагааны нийцэл хангагдах ба олон нийтийн эрх ашгийг хамгаалах эрсдэлд суурилсан хяналт шалгалтын арга хэмжээг үр дүнтэй хэрэгжүүлэх, гадаадын хөрөнгө оруулалт татах эрх зүйн орчин сайжирснаар зорилгод хүрэх боломжтой.
	Зардал гарах боловч нийтийн эрх ашиг, банкны харилцагч, хадгаламж эзэмшигчийн ашиг сонирхлыг хамгаалах, хувьцаа эзэмшлийн төвлөрлийг бууруулах, гадаадын хөрөнгө оруулалт татах нь олон улсын сайн туршлагыг нэвтрүүлэх, олон нийтийн оролцоо хяналтыг нэмэгдүүлэх, банкны салбарын тогтвортой байдлыг хангахад эерэг нөлөө үзүүлнэ.
	
Үр дүнтэй. 



Банкны тухай хуульд 2021 онд орсон нэмэлт, өөрчлөлтөөр банкны салбарт нэг этгээд дангаар болон холбогдох этгээдийн хамт эзэмших хувьцааны хэмжээнд хязгаар тогтоон хувьцаа эзэмшлийн төвлөрлийг бууруулж олон нийтийн оролцоо хяналтыг бий болгох, банкны засаглалыг сайжруулах, салбарын тогтвортой байдлыг хангах суурь өөрчлөлтийг оруулсан. Хууль хэрэгжиж эхэлснээс өнөөдрийг хүртэлх хугацаанд цаг үеийн давагдашгүй хүчин зүйл болох цар тахлын улмаас олон улсын эдийн засагт үүссэн нөхцөл, олон улсын улс төрийн байдал, дайны нөлөөгөөр үүсээд байгаа ээдрээтэй байдал зэргийг харгалзан зохицуулалтыг өөрчлөн тогтоосноор асуудлын үндсийг шийдвэрлэх боломжтой гэж үзэж байна. Мөн банкны хувьцаа эзэмшлийн хязгаарлалт нь хүний өмчлөх эрхэд нөлөөлөх тул Үндсэн хуульд заасны дагуу өмчлөх эрхийг зөвхөн хуулиар хязгаарлах боломжтой бөгөөд хууль тогтоомжийн хэрэгжилтийг хангуулах, нийтийн эрх ашиг, харилцагч хадгаламж эзэмшигчийн хууль ёсны ашиг сонирхол, банкны салбарын тогтвортой байдлыг хангах хүрээнд зохицуулах байгууллагаас авах албадлагын арга хэмжээг хуульчлан тогтоох шаардлагатай. 
Иймд  хувилбаруудын зорилгод хүрэх байдал болон эерэг ба сөрөг талыг зардал, үр өгөөжөөр харьцуулсны үр дүнд “хуулийн төсөл боловсруулах” нь асуудлыг шийдвэрлэх ганц хувилбар байгаа буюу хууль гаргах хэрэгцээ, шаардлагатай гэж үзсэн тул тандан судлах ажиллагааг үргэлжлүүлэн гүйцэтгэнэ.
[bookmark: _Toc120537591][bookmark: _Toc209013066]ДӨРӨВ. ЗОХИЦУУЛАЛТЫН ХУВИЛБАРУУДЫН ҮР НӨЛӨӨГ ТАНДАН СУДАЛСАН БАЙДАЛ
Аргачлалын 6-д заасны дагуу үр нөлөөг  ерөнхий асуултуудад хариулах замаар дүгнэлтийг гаргалаа. Хүний эрх, эдийн засаг, нийгэм, байгаль орчинд үзүүлэх үр нөлөөг  тандан судалсан байдлыг хүснэгт 4,5,6-аас үзнэ үү. 
Мөн банкны хувьцаа эзэмшлийн хязгаарлалтын шаардлага хангах хугацаанд өөрчлөлт оруулах хуулийн төслийг 1. Хүний эрх, эдийн засаг, нийгэм, байгаль орчинд үзүүлэх үр нөлөө; 2. Монгол Улсын Үндсэн хууль, Монгол Улсын олон улсын гэрээ, бусад хууль тогтоомжтой нийцэж байгаа эсэхийг энэ хэсгээр нарийвчлан судаллаа.
4.1. Хүний эрх, эдийн засаг, нийгэм, байгаль орчинд үзүүлэх үр нөлөө
4.1.1 Хүний эрхэд үзүүлэх үр нөлөө
Банкны хувьцаа нь хүний өмчилж болох хөрөнгө байж, түүнд хязгаарлалт хийх нөлөөтэй боловч Монгол Улсын хувьд банкны хувьцаа эзэмшигчдийн өмч банкны нийт активын эх үүсвэрийн 10 хүрэхгүй хувь байдаг тул хадгаламж эзэмшигч, харилцагчийн банканд хадгалуулсан мөнгөн хөрөнгө-өмчийн эрхийг хамгаалах үр нөлөөтэй.
4.1.2. Эдийн засагт үзүүлэх үр нөлөө
Банкны өмчлөл, удирдлага-хяналтын хэт төвлөрсөн байдал нь банканд өндөр эрсдэлтэй шийдвэр гаргалтад хүргэж, түүний найдвартай хэвийн байдал алдагдсанаар төлбөрийн чадваргүй болох улмаар банкны тогтолцооны тогтворгүй байдал үүсэж, санхүүгийн зуучлал саатах, эдийн засгийн хямралд хүргэх хор уршигтай. Эдийн засагт учирч болох эрсдэлийг бууруулах үүднээс дэлхийн улс орнууд банкны зохистой засаглал, хувьцаа эзэмшлийн зохицуулалтад ач холбогдол өгч байна.
Түүнчлэн хил дамнасан банкны үйл ажиллагаа эрхлэх нөхцөлийг зохистой бүрдүүлэх нь дотоодод олон улсын сайн туршлагыг нэвтрүүлэхийн зэрэгцээ банкуудын өөрийн хөрөнгийг нэмэгдүүлж санхүүгийн тогтвортой байдлыг бэхжүүлэх үр дагавартай.
4.1.3. Нийгэмд үзүүлэх үр нөлөө
Банкны салбарын хувьцаа эзэмшлийн төвлөрлийг бууруулах, гадаадын хөрөнгө оруулалтыг нэмэгдүүлэх нь эдийн засагт эерэг үр дагавартай бөгөөд дотоодын баялгийг илүү оновчтой хуваарилах нөхцөлийг бүрдүүлэх тул нийгэмд эерэг нөлөө үзүүлнэ.
4.1.4. Байгаль орчинд үзүүлэх үр нөлөө
Банкны хувьцаа эзэмшигчдийн бүтцийг төрөлжүүлэх,  хувьцаа эзэмшлийн төвлөрлийг бууруулах, засаглалыг бэхжүүлэх нь банк, санхүүгийн салбарын олон улсын зарчмыг мөрдөх, хариуцлагатай зээлжүүлэлтийн стандартыг нэвтрүүлэх, мөрдөх нөхцөлийг бүрдүүлэх тул байгаль орчинд ээлтэй салбарт санхүүжилт олгоход дэмжлэг болно.


	Хүснэгт 3. Хүний эрхэд үзүүлэх үр нөлөө

	Үзүүлэх үр нөлөө:
	Холбогдох асуултууд
	   Хариулт
	Тайлбар

	1. Хүний эрхийн суурь зарчмуудад нийцэж байгаа эсэх

	1.1. Ялгаварлан гадуурхахгүй ба тэгш байх

	
	1.1.1.Ялгаварлан гадуурхахыг хориглох эсэх
	Тийм
	
	Монгол Улсад хуулийн этгээдийн хэлбэрээр банк үүсгэн байгуулах гадаадын хөрөнгө оруулагчдыг ялгавартайгаар зохицуулахаас сэргийлсэн зохицуулалт.

	
	1.1.2.Ялгаварлан гадуурхсан буюу аль нэг бүлэгт давуу байдал үүсгэх эсэх
	Тийм
	
	Нээлттэй хувьцаат компани болон хаалттай хувьцаат компани хэлбэртэй банкны хувьцаа эзэмшлийн төвлөрлийг ялгавартай зохицуулна. Системд нөлөө бүхий банк нь нээлттэй хувьцаат компани хэлбэртэй байх шаардлагатай ба эдийн засагт үзүүлэх нөлөөллийн хувьд харьцангуй өндөр бөгөөд эдгээр банканд хувьцаа эзэмшлийн төвлөрлийн шаардлагыг ялгавартай тогтоосноор засаглалын зохистой байдлыг нь илүү үр дүнтэй байдлаар хангана.

	
	1.1.3.Энэ нь тодорхой бүлгийн эмзэг байдлыг дээрдүүлэхийн тулд авч байгаа түр тусгай арга хэмжээ мөн бол  олон улсын болон үндэсний хүний эрхийн хэм хэмжээнд нийцэж байгаа эсэх

	Тийм
	
	Сонгосон хувилбар нь түр тусгай арга хэмжээ биш.

	
	1.2. Оролцоог хангах

	
	1.2.1.Зохицуулалтын хувилбарыг сонгохдоо оролцоог хангасан эсэх, ялангуяа эмзэг бүлэг, цөөнхийн оролцох боломжийг бүрдүүлсэн эсэх
	Тийм
	
	Холбогдох төрийн болон арилжааны банк, СЗХ, ХДК, МБХ-ны төлөөлөлтэй мэдээлэл хуваалцаж, оролцоог хангасан.

	
	1.2.2.Ялангуяа зохицуулалтыг бий болгосноор эрх, хууль ёсны ашиг сонирхол нь хөндөгдөж байгаа, эсхүл хөндөгдөж болзошгүй иргэдийг тодорхойлсон эсэх
	Тийм
	
	Холбогдох төрийн болон арилжааны банк, СЗХ, ХДК, МБХ-ны төлөөлөлтэй мэдээлэл хуваалцаж, оролцоог хангасан.

	
	1.3. Хууль дээдлэх зарчим ба сайн засаглал хариуцлага

	
	1.3.1.Зохицуулалтыг бий болгосноор хүний эрхийг хөхүүлэн дэмжих, хангах, хамгаалах явцад ахиц дэвшил гарах эсэх
	Тийм
	
	Шууд бус утгаараа нийт иргэдийн эдийн засгийн эрхийг хангахад чиглэгдэнэ.

	
	1.3.2.Зохицуулалтын хувилбар нь хүний эрхийн Монгол Улсын олон улсын гэрээ, НҮБ-ын хүний эрхийн механизмаас тухайн асуудлаар өгсөн зөвлөмжид нийцэж байгаа эсэх
	Тийм
	
	Олон улсын санхүүгийн байгууллагын зөвлөмж, НҮБ-ийн гишүүн улсуудын хуулийн зохицуулалтыг судлан төстэй байдлаар томьёолсон

	
	1.3.3.Хүний эрхийг зөрчигчдөд хүлээлгэх хариуцлагыг тусгах эсэх
	Тийм
	
	Хууль зөрчсөн этгээдэд хүлээлгэх хариуцлагыг зохицуулна.

	2. Хүний эрхийг хязгаарласан зохицуулалт агуулсан эсэх
	2.1. Зохицуулалт нь хүний эрхийг хязгаарлах бол энэ нь хууль ёсны зорилгод нийцсэн эсэх
	Тийм
	
	Шударга ёсонд нийцсэн шаардлагын үндсэн дээр тодорхой хязгаарлалт тогтооно.

	
	2.2. Хязгаарлалт тогтоох нь зайлшгүй эсэх
	Тийм
	
	Энэхүү хязгаарлалт нь нийтийн эрх ашгийн үүднээс зайлшгүй шаардлагатай бөгөөд Үндсэн хуульд заасан зайлшгүй нөхцөлд хамаарна.

	3. Эрх агуулагч
	3.1. Зохицуулалтын хувилбарт хамаарах бүлгүүд буюу эрх агуулагчдыг тодорхойлсон эсэх
	Тийм
	
	Банк, банкны хувьцаа эзэмшигчид, гадаадын хөрөнгө оруулагчид

	
	3.2. Эрх агуулагчдыг эмзэг байдлаар нь ялгаж тодорхойлсон эсэх
	
	Үгүй
	Тус харилцаанд хамааралгүй.

	
	3.3. Зохицуулалтын хувилбар нь энэхүү эмзэг бүлгийн нөхцөл байдлыг харгалзан үзэж, тэдний эмзэг байдлыг дээрдүүлэхэд чиглэсэн эсэх
	
	Үгүй
	Тус харилцаанд хамааралгүй.

	
	3.4. Эрх агуулагчдын, ялангуяа эмзэг бүлгийн ялгаатай хэрэгцээг тооцсон мэдрэмжтэй зохицуулалтыг тусгах эсэх /хөгжлийн бэрхшээлтэй, үндэстний цөөнх, хэлний цөөнх, гагцхүү эдгээрээр хязгаарлахгүй/
	
	Үгүй
	Тус харилцаанд хамааралгүй.

	4. Үүрэг хүлээгч
	4.1. Үүрэг хүлээгчдийг тодорхойлсон эсэх
	Тийм
	
	Зохицуулах байгууллагууд, банк, банкны хувьцаа эзэмшигч, гадаадын хөрөнгө оруулагчид

	5. Жендэрийн
эрх тэгш байдлыг хангах тухай хуульд нийцүүлсэн эсэх
	5.1. Жендэрийн үзэл баримтлалыг тусгасан эсэх
	
	Үгүй
	Тус харилцаанд хамааралгүй

	
	5.2.Эрэгтэй, эмэгтэй хүний тэгш эрх, тэгш боломж, тэгш хандлагын баталгааг бүрдүүлэх эсэх
	Тийм
	
	Шалгуур, сонгон шалгаруулалт, гэрээлэх үйл явц, хөдөлмөр эрхлэх, хяналтын бүх нөхцөлд  жендэрийн тэгш байдлыг бүрдүүлсэн. 






	Хүснэгт 4. Эдийн засагт үзүүлэх үр нөлөө

	Үзүүлэх үр нөлөө:
	Холбогдох асуултууд 
	   Хариулт 
	       Тайлбар

	1.Дэлхийн зах зээл дээр өрсөлдөх чадвар


	1.1.Дотоодын аж ахуйн нэгж болон гадаадын хөрөнгө оруулалттай аж ахуйн нэгж хоорондын өрсөлдөөнд нөлөө үзүүлэх эсэх
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Тийм

	
	Хил дамнасан банкны үйл ажиллагаа үүсэж, өрсөлдөөн нэмэгдэнэ. 

	
	1.2.Хил дамнасан хөрөнгө оруулалтын шилжилт хөдөлгөөнд нөлөө үзүүлэх эсэх (эдийн засгийн байршил өөрчлөгдөхийг оролцуулан)
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Тийм
	
	Дотогшоо чиглэсэн гадаадын хөрөнгө оруулалт нэмэгдэнэ. 

	
	1.3.Дэлхийн зах зээл дээрх таагүй нөлөөллийг монголын зах зээлд орж ирэхээс хамгаалахад нөлөөлж чадах эсэх
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Тийм
	
	Банкны эрсдэл даах чадвар сайжирна.  

	2.Дотоодын зах зээлийн өрсөлдөх чадвар болон тогтвортой байдал

	2.1.Хэрэглэгчдийн шийдвэр гаргах боломжийг бууруулах эсэх
	
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Үгүй
	Ямар нэгэн сөрөг нөлөө байхгүй

	
	2.2.Хязгаарлагдмал өрсөлдөөний улмаас үнийн хөөрөгдлийг бий болгох эсэх
	
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Үгүй
	Өрсөлдөөний хязгаарлагдмал нөхцөл үүсгэхгүй.

	
	2.3.Зах зээлд шинээр орж ирж байгаа аж ахуйн нэгжид бэрхшээл, хүндрэл бий болгох эсэх
	
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Үгүй
	Ямар нэгэн сөрөг нөлөө байхгүй

	
	2.4.Зах зээлд шинээр монополыг бий болгох эсэх
	
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Үгүй
	Монополын эсрэг арга хэмжээ болно.

	3.Аж ахуйн нэгжийн үйлдвэрлэлийн болон захиргааны зардал
	3.1.Зохицуулалтын хувилбарыг хэрэгжүүлснээр аж ахуйн нэгжид шинээр зардал үүсэх эсэх
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Тийм
	
	Банканд хөрөнгө оруулалтыг татах, хувьцаа эзэмшигчдийг нэмэхтэй холбоотой зардал гарна.  

	
	3.2.Санхүүжилтийн эх үүсвэр олж авахад нөлөө үзүүлэх эсэх
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Тийм
	
	Банкны эрсдэлийн удирдлага, санхүүгийн чадвар сайжирна. 

	
	3.3.Зах зээлээс тодорхой бараа бүтээгдэхүүнийг худалдан авахад хүргэх эсэх
	
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Үгүй
	Тийм нөхцөл үүсгэхгүй.

	
	3.4.Бараа бүтээгдэхүүний борлуулалтад ямар нэг хязгаарлалт, эсхүл хориг тавих эсэх
	
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Үгүй
	Тийм нөхцөл үүсгэхгүй.

	
	3.5.Аж ахуйн нэгжийг үйл ажиллагаагаа зогсооход хүргэх эсэх
	
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Үгүй
	Тийм нөхцөл үүсгэхгүй. 

	4.Мэдээлэх үүргийн улмаас үүсч байгаа захиргааны зардлын ачаалал
	4.1.Хуулийн этгээдэд захиргааны шинж чанартай нэмэлт зардал (Тухайлбал, мэдээлэх, тайлан гаргах г.м) бий болгох эсэх
	
	Үгүй
	Банкуудаас хуулийн шаардлагыг хэрэгжүүлэх төлөвлөгөө боловсруулж, тайлагнахтай холбоотой зардал гарна.

	5.Өмчлөх эрх
	5.1.Өмчлөх эрхийг (үл хөдлөх, хөдлөх эд хөрөнгө, эдийн бус баялаг зэргийг) хөндсөн зохицуулалт бий болох эсэх
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Тийм
	
	Банкны хувьцаа эзэмшихтэй холбоотой хуулийн зохицуулалт өөрчлөлт оруулж, өмчлөх эрхийг дээрдүүлнэ

	
	5.2.Өмчлөх эрх олж авах, шилжүүлэх болон хэрэгжүүлэхэд хязгаарлалт бий болгох эсэх
	
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Үгүй
	Тийм зохицуулалт агуулаагүй. 

	
	5.3.Оюуны өмчийн (патент, барааны тэмдэг, зохиогчийн эрх зэрэг) эрхийг хөндсөн зохицуулалт бий болгох эсэх
	
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Үгүй
	Тийм зохицуулалт агуулаагүй. 

	6.Инноваци болон судалгаа шинжилгээ
	6.1.Судалгаа шинжилгээ, нээлт хийх, шинэ бүтээл гаргах асуудлыг дэмжих эсэх
	
	[image: Description: file:///C:%5CUsers%5CMUNKHJ%7E1%5CAppData%5CLocal%5CTemp%5Cmsohtmlclip1%5C01%5Cclip_image003.png]Үгүй
	Тус харилцаанд хамааралгүй

	
	6.2.Үйлдвэрлэлийн шинэ технологи болон шинэ бүтээгдэхүүн нэвтрүүлэх, дэлгэрүүлэхийг илүү хялбар болгох эсэх
	
	Үгүй
	Сөрөг нөлөө үзүүлэхгүй.

	7.Хэрэглэгч болон гэр бүлийн төсөв
	7.1.Хэрэглээний үнийн түвшинд нөлөө үзүүлэх эсэх
	
	Үгүй
	Аливаа нөлөө үзүүлэхгүй.

	
	7.2.Хэрэглэгчдийн хувьд дотоодын зах зээлийг ашиглах боломж олгох эсэх
	
	Үгүй
	Аливаа нөлөө үзүүлэхгүй.

	
	7.3.Хэрэглэгчдийн эрх ашигт нөлөөлөх эсэх
	Тийм
	
	Шууд нөлөө үзүүлэхгүй ч санхүүгийн тогтвортой байдал бэхжиж, хямралд өртөмтгий байдал багасна.

	
	7.4.Хувь хүний/гэр бүлийн санхүүгийн байдалд (шууд буюу урт хугацааны туршид) нөлөө үзүүлэх эсэх
	Тийм
	
	Урт хугацаандаа банкны салбарын тогтвортой байдал бэхжих, өрсөлдөөн нэмэгдэх замаар баялгийн хуваарилалт сайжирч, санхүүгийн хүртээмжтэй байдал нэмэгдэнэ.

	8.Тодорхой бүс нутаг, салбарууд
	8.1.Тодорхой бүс нутагт буюу тодорхой нэг чиглэлд ажлын байрыг шинээр бий болгох эсэх
	
	Үгүй
	Тус харилцаанд хамааралгүй

	
	8.2.Тодорхой бүс нутагт буюу тодорхой нэг чиглэлд ажлын байр багасгах чиглэлээр нөлөө үзүүлэх эсэх
	
	Үгүй
	Тус харилцаанд хамааралгүй

	
	8.3.Жижиг, дунд үйлдвэр, эсхүл аль нэг салбарт нөлөө үзүүлэх эсэх
	
	Үгүй
	Тус харилцаанд хамааралгүй

	9.Төрийн захиргааны байгууллага
	9.1.Улсын төсөвт нөлөө үзүүлэх эсэх
	
	Үгүй
	Аливаа нөлөө үзүүлэхгүй

	
	9.2.Шинээр төрийн байгууллага байгуулах, эсхүл төрийн байгууллагад бүтцийн өөрчлөлт хийх шаардлага тавигдах эсэх
	
	Үгүй
	Тус харилцаанд хамааралгүй

	
	9.3.Төрийн байгууллагад захиргааны шинэ чиг үүрэг бий болгох эсэх
	
	Үгүй
	Шинэ чиг үүрэг бий болгохгүй

	10.Макро эдийн засгийн хүрээнд
	10.1.Эдийн засгийн өсөлт болон ажил эрхлэлтийн байдалд нөлөө үзүүлэх эсэх
	Тийм
	
	Санхүүгийн тогтвортой байдлыг бэхжүүлэх замаар эерэг нөлөө үзүүлнэ.

	
	10.2.Хөрөнгө оруулалтын нөхцөлийг сайжруулах, зах зээлийн тогтвортой хөгжлийг дэмжих эсэх
	Тийм
	
	Гадаадын хөрөнгө оруулалтыг дэмжин эерэг нөлөө үзүүлнэ.

	
	10.3.Инфляц нэмэгдэх эсэх
	
	Үгүй
	Нөлөө үзүүлэхгүй.

	11.Олон улсын харилцаа
	11.1.Монгол Улсын олон улсын гэрээтэй нийцэж байгаа эсэх
	Тийм
	
	Зөрчилдөөн үүсэхгүй.




	
	
	
	

	Хүснэгт 5. Нийгэмд үзүүлэх үр нөлөө

	Үзүүлэх үр нөлөө:
	Холбогдох асуултууд 
	   Хариулт 
	Тайлбар

	1.Ажил эрхлэлтийн байдал, хөдөлмөрийн зах зээл
	1.1.Шинээр ажлын байр бий болох эсэх
	Тийм
	
	Гадаадын хөрөнгө оруулалт нэмэгдэж банкны салбарын өрсөлдөөн эрчимжсэнээр ажлын байр нэмэгдэх эсвэл цомхотгол үүсэх боломжтой 

	
	1.2.Шууд болон шууд бусаар ажлын байрны цомхотгол бий болгох эсэх
	Тийм
	
	Гадаадын хөрөнгө оруулалт нэмэгдэж банкны салбарын өрсөлдөөн эрчимжсэнээр ажлын байр нэмэгдэх эсвэл цомхотгол үүсэх боломжтой 

	
	1.3.Тодорхой ажил мэргэжлийн хүмүүс болон хувиараа хөдөлмөр эрхлэгчдэд нөлөө үзүүлэх эсэх
	
	Үгүй
	Ямар нэгэн сөрөг нөлөө байхгүй

	
	1.4.Тодорхой насны хүмүүсийн ажил эрхлэлтийн байдалд нөлөөлөх эсэх
	
	Үгүй
	Ямар нэгэн сөрөг нөлөө байхгүй

	2.Ажлын стандарт, хөдөлмөрлөх эрх
	2.1.Ажлын чанар, стандартад нөлөөлөх эсэх
	Тийм
	
	Өрсөлдөөн нэмэгдсэнээр банкуудын үйлчилгээнд тодорхой өөрчлөлт үүснэ

	
	2.2.Ажилчдын эрүүл мэнд, хөдөлмөрийн аюулгүй байдалд нөлөөлөх эсэх
	
	Үгүй
	Ямар нэгэн сөрөг нөлөө байхгүй

	
	2.3.Ажилчдын эрх, үүрэгт шууд болон шууд бусаар нөлөөлөх эсэх
	
	Үгүй
	Ямар нэгэн сөрөг нөлөө байхгүй

	
	2.4.Шинээр ажлын стандарт гаргах эсэх
	
	Үгүй
	Ямар нэгэн сөрөг нөлөө байхгүй

	
	2.5.Ажлын байранд технологийн шинэчлэлийг хэрэгжүүлэхтэй холбогдсон өөрчлөлт бий болгох эсэх
	Тийм
	
	Өрсөлдөөн нэмэгдсэнээр банкуудын үйлчилгээнд тодорхой өөрчлөлт үүснэ

	3.Нийгмийн тодорхой бүлгийг хамгаалах асуудал
	3.1.Шууд болон шууд бусаар тэгш бус байдал үүсгэх эсэх
	
	Үгүй
	Ямар нэгэн сөрөг нөлөө байхгүй

	
	3.2.Тодорхой бүлэг болон хүмүүст сөрөг нөлөө үзүүлэх эсэх. Тухайлбал, эмзэг бүлэг, хөгжлийн бэрхшээлтэй иргэд, ажилгүй иргэд, үндэстний цөөнхөд гэх мэт
	
	Үгүй
	Ямар нэгэн сөрөг нөлөө байхгүй

	
	3.3.Гадаадын иргэдэд илэрхий нөлөөлөх эсэх
	
	Үгүй
	Ямар нэгэн сөрөг нөлөө байхгүй

	4.Төрийн удирдлага, сайн засаглал, шүүх эрх мэдэл, хэвлэл мэдээлэл, ёс суртахуун
	4.1.Засаглалын харилцаанд оролцогчдод нөлөөлөх эсэх
	
	Үгүй
	Ямар нэгэн сөрөг нөлөө байхгүй

	
	4.2.Төрийн байгууллагуудын үүрэг, үйл ажиллагаанд нөлөөлөх эсэх
	Тийм
	
	Банкны хяналт шалгалтын үйл ажиллагаа сайжирна.

	
	4.3.Төрийн захиргааны албан хаагчдын эрх, үүрэг, харилцаанд нөлөөлөх эсэх
	Тийм
	
	Төрийн байгууллагын чиг үүрэг тодорхой болж, үндсэн чиг үүргээ хэрэгжүүлэхэд эерэг нөлөө үзүүлнэ.

	
	4.4.Иргэдийн шүүхэд хандах, асуудлаа шийдвэрлүүлэх эрхэд нөлөөлөх эсэх
	
	Үгүй
	Нөлөөлөл байхгүй.

	
	4.5.Улс төрийн нам, төрийн бус байгууллагын үйл ажиллагаанд нөлөөлөх эсэх
	
	Үгүй
	Нөлөөлөл байхгүй. 

	5.Нийтийн эрүүл мэнд, аюулгүй байдал
	5.1.Хувь хүн/нийт хүн амын дундаж наслалт, өвчлөлт, нас баралтын байдалд нөлөөлөх эсэх
	
	Үгүй
	Нөлөөлөл байхгүй.

	
	5.2.Зохицуулалтын хувилбарын улмаас үүсэх дуу чимээ, агаар, хөрсний чанарын өөрчлөлт хүн амын эрүүл мэндэд сөрөг нөлөө үзүүлэх эсэх
	
	Үгүй
	Нөлөөлөл байхгүй.

	
	5.3.Хүмүүсийн амьдралын хэв маяг (хооллолт, хөдөлгөөн, архи, тамхины хэрэглээ)-т нөлөөлөх эсэх
	
	Үгүй
	Нөлөөлөл байхгүй.

	6.Нийгмийн хамгаалал, эрүүл мэнд, боловсролын систем
	6.1.Нийгмийн үйлчилгээний чанар, хүртээмжид нөлөөлөх эсэх
	
	Үгүй
	Нөлөөлөл байхгүй.

	
	6.2.Ажилчдын боловсрол, шилжилт хөдөлгөөнд нөлөөлөх эсэх
	
	Үгүй
	Нөлөөлөл байхгүй.

	
	6.3.Иргэдийн боловсрол (төрийн болон хувийн хэвшлийн боловсролын байгууллага) олох, мэргэжил эзэмших, давтан сургалтад хамрагдахад сөрөг нөлөө үзүүлэх эсэх
	
	Үгүй
	Нөлөөлөл байхгүй.

	
	6.4.Нийгмийн болон эрүүл мэндийн үйлчилгээ авахад сөрөг нөлөө үзүүлэх эсэх
	
	Үгүй
	Нөлөөлөл байхгүй..

	
	6.5.Их, дээд сургуулиудын үйл ажиллагаа, өөрийн удирдлагад нөлөөлөх эсэх
	
	Үгүй
	Нөлөөлөл байхгүй.

	7.Гэмт хэрэг, нийгмийн аюулгүй байдал
	7.1.Нийгмийн аюулгүй байдал, гэмт хэргийн нөхцөл байдалд нөлөөлөх эсэх
	
	Үгүй
	Нөлөөлөл байхгүй.

	
	7.2.Хуулийг албадан хэрэгжүүлэхэд нөлөөлөх эсэх
	
	Үгүй
	Нөлөөлөл байхгүй.

	
	7.3.Гэмт хэргийн илрүүлэлтэд нөлөө үзүүлэх эсэх
	
	Үгүй
	Нөлөөлөл байхгүй.

	
	7.4.Гэмт хэргийн хохирогчид, гэрчийн эрхэд сөрөг нөлөө үзүүлэх эсэх
	
	Үгүй
	Нөлөөлөл байхгүй.

	8.Соёл
	8.1.Соёлын өвийг хамгаалахад нөлөө үзүүлэх эсэх
	
	Үгүй
	Ямар нэгэн сөрөг нөлөө байхгүй.

	
	8.2.Хэл, соёлын ялгаатай байдал бий болгох эсэх, эсхүл уг ялгаатай байдалд нөлөөлөх эсэх
	
	Үгүй
	Ямар нэгэн сөрөг нөлөө байхгүй.

	
	8.3.Иргэдийн түүх, соёлоо хамгаалах оролцоонд нөлөөлөх эсэх
	
	Үгүй
	Ямар нэгэн сөрөг нөлөө байхгүй.





	Хүснэгт 6.Байгаль орчинд үзүүлэх үр нөлөө

	Үзүүлэх үр нөлөө:
	Холбогдох асуултууд
	Хариулт
	Тайлбар

	1.Агаар
	1.1.Зохицуулалтын хувилбарын үр дүнд агаарын бохирдлыг нэмэгдүүлэх эсэх
	
	Үгүй
	Ямар нэгэн сөрөг нөлөө байхгүй.

	2.Зам тээвэр, түлш, эрчим хүч
	2.1.Тээврийн хэрэгслийн түлшний хэрэглээг нэмэгдүүлэх/бууруулах эсэх
	
	Үгүй
	Ямар нэгэн сөрөг нөлөө байхгүй.

	
	2.2.Эрчим хүчний хэрэглээг нэмэгдүүлэх эсэх
	
	Үгүй
	Ямар нэгэн сөрөг нөлөө байхгүй.

	
	2.3.Эрчим хүчний үйлдвэрлэлд нөлөө үзүүлэх эсэх
	
	Үгүй
	Ямар нэгэн сөрөг нөлөө байхгүй.

	
	2.4.Тээврийн хэрэгслийн агаарын бохирдлыг нэмэгдүүлэх эсэх
	
	Үгүй
	Ямар нэгэн сөрөг нөлөө байхгүй.

	3.Ан амьтан, ургамлыг хамгаалах
	3.1.Ан амьтны тоо хэмжээг бууруулах эсэх
	
	Үгүй
	Ямар нэгэн сөрөг нөлөө байхгүй.

	
	3.2.Ховордсон болон нэн ховор амьтан, ургамалд сөргөөр нөлөөлөх эсэх
	
	Үгүй
	Ямар нэгэн сөрөг нөлөө байхгүй.

	
	3.3.Ан амьтдын нүүдэл, суурьшилд сөргөөр нөлөөлөх эсэх
	
	Үгүй
	Ямар нэгэн сөрөг нөлөө байхгүй.

	
	3.4.Тусгай хамгаалалттай газар нутагт сөргөөр нөлөөлөх эсэх
	
	Үгүй
	Ямар нэгэн сөрөг нөлөө байхгүй.

	4.Усны нөөц
	4.1.Газрын дээрх ус болон гүний ус, цэвэр усны нөөцөд сөргөөр нөлөөлөх эсэх
	
	Үгүй
	Ямар нэгэн сөрөг нөлөө байхгүй.

	
	4.2.Усны бохирдлыг нэмэгдүүлэх эсэх
	
	Үгүй
	Ямар нэгэн сөрөг нөлөө байхгүй.

	
	4.3.Ундны усны чанарт нөлөөлөх эсэх
	
	Үгүй
	Ямар нэгэн сөрөг нөлөө байхгүй.

	5.Хөрсний бохирдол
	5.1.Хөрсний бохирдолтод нөлөө үзүүлэх эсэх
	
	Үгүй
	Ямар нэгэн сөрөг нөлөө байхгүй.

	
	5.2.Хөрсийг эвдэх, ашиглагдсан талбайн хэмжээг нэмэгдүүлэх эсэх
	
	Үгүй
	Ямар нэгэн сөрөг нөлөө байхгүй.

	6.Газрын ашиглалт
	6.1.Ашиглагдаагүй байсан газрыг ашиглах эсэх
	
	Үгүй
	Ямар нэгэн сөрөг нөлөө байхгүй.

	
	6.2.Газрын зориулалтыг өөрчлөх эсэх
	
	Үгүй
	Ямар нэгэн сөрөг нөлөө байхгүй.

	
	6.3.Экологийн зориулалтаар хамгаалагдсан газрын зориулалтыг өөрчлөх эсэх
	
	Үгүй
	Ямар нэгэн сөрөг нөлөө байхгүй.

	7.Нөхөн сэргээгдэх/нөхөн сэргээгдэхгүй байгалийн баялаг
	7.1.Нөхөн сэргээгдэх байгалийн баялгийг өөрөө нөхөн сэргээгдэх чадавхыг нь алдагдуулахгүйгээр зохистой ашиглах эсэх
	
	Үгүй
	Ямар нэгэн сөрөг нөлөө байхгүй.

	
	7.2.Нөхөн сэргээгдэхгүй байгалийн баялгийн ашиглалт нэмэгдэх эсэх
	
	Үгүй
	Ямар нэгэн сөрөг нөлөө байхгүй.



Тус хувилбар нь Монгол Улсын Үндсэн хууль болон хүний эрхийн Монгол Улсын олон улсын гэрээнд нийцэх бөгөөд өнөөдөр үйлчилж байгаа бусад хууль тогтоомжтой аливаа хэлбэрээр зөрчилдөөгүй, хүний эрхийг хязгаарлах тухай аливаа асуудлыг тусгаагүй болно. 
[bookmark: _Toc209013067]ТАВ. ДҮГНЭЛТ, ЗӨВЛӨМЖ
Энэхүү тандан судалгааны хүрээнд холбогдох аргачлалыг үндэслэн банкны хувьцаа эзэмшлийн төвлөрлийг бууруулах хуулийн шаардлагыг хангах, гадаадын хөрөнгө оруулалтыг нэмэгдүүлэх зорилгыг хангаж чадах эсэх, зардал, үр өгөөжийн харьцаа буюу хувилбарыг хэрэгжүүлэхтэй холбоотой гарах зардал, хугацаа, үзүүлэх эерэг өөрчлөлтийг харьцуулан судалж үзэхэд “хуульд нэмэлт, өөрчлөлт оруулах” нь асуудлыг шийдвэрлэх хамгийн оновчтой хувилбар байна гэж дүгнэж байна.

Иймд Улсын Их Хурлаар 2021 оны 01 дүгээр сарын 29-ний өдөр батлагдсан Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн 5 дугаар зүйлийн “2026” гэснийг “2029” гэж өөрчлөх, 41 дүгээр зүйлд “Банк Банкны тухай хуулийн 36.1-д заасан шаардлагыг хэрэгжүүлэх төлөвлөгөөг баталж 2026 оны 07 дугаар сарын 01-ний өдөрт багтаан Монголбанканд ирүүлнэ. Банк тус зүйлд заасан төлөвлөгөөний хэрэгжилтийг Монголбанканд улирал бүр тайлагнана.” гэж нэмэх, Банкны тухай хуулийн 3 дугаар зүйлийн 3.1.2е, 3.1.2.з дэх заалт, 36 дугаар зүйлийн 36.13 дахь хэсгийг тус тус хүчингүй болгох, 3 дугаар зүйлийн 3.1.12 дахь заалтын “тав” гэснийг “арав” гэж өөрчлөх, 22 дугаар зүйлийн 22.4 дэх хэсгийг 22.4.Монголбанк нь гадаадын банк, гадаад улсын банкны салбар, төлөөлөгчийн газрын талаар дараах бүрэн эрхийг хэрэгжүүлнэ гэж, 22.4.1-т банк, санхүүгийн тогтвортой байдлыг хангах, холбогдох хууль тогтоомжийг хэрэгжүүлэх зорилгоор өөрийн хөрөнгө, хөрвөх чадвар, төвлөрлийн эрсдэл, активын чанар, засаглалын болон бусад шаардлага тогтоох, 22.4.2-т хяналт шалгалт, албадлагын арга хэмжээг гадаад улсын банк, санхүүгийн хянан зохицуулагч байгууллагатай хийсэн харилцан ойлголцлын санамж бичиг, эсхүл хамтран ажиллах гэрээний дагуу хэрэгжүүлэх, 22.4.3.энэ хуулийн 43, 48 дугаар зүйлд заасан хяналт шалгалтын арга хэмжээ авах, 22.4.4.аливаа гадаадын банк, гадаад улсын банкны салбарын активын хэмжээ нь банкны тогтолцооны нийт актив, эсхүл банкны тогтолцооны нийт өөрийн хөрөнгийн 33 хувиас дээш болсон тохиолдолд Монголбанк зохистой харьцааны тусгай шалгуур үзүүлэлт тогтоох гэж, 34 дүгээр зүйлийн 34.2.2 дахь заалтыг “банкны нөлөө бүхий хувьцаа эзэмшигч, төлөөлөн удирдах зөвлөлийн гишүүнтэй сонирхлын зөрчилгүй, нэгдмэл сонирхолтой этгээд биш байх;” гэж, 36 дугаар зүйлийн 36.1 дэх хэсгийг “36.1.Банкны эцсийн өмчлөгчийн дангаар, эсхүл холбогдох этгээдийн хамт эзэмших банкны хувьцаа, хувьцаанд хамаарах үнэт цаасны хэмжээ нь банкны системд нөлөө бүхий банкны хувьд нийт гаргасан хувьцааны 34 хувиас, бусад банканд нийт гаргасан хувьцааны 51 хувиас тус тус хэтрэхгүй байна.” гэж тус тус өөрчлөн найруулах, 3 дугаар зүйлийн 3.1.21-д “гадаадын банк” гэж нийт гаргасан хувьцаа, хувьцаанд хамаарах үнэт цаасных нь 50-иас дээш хувийг гадаад улсад бүртгэлтэй банк эзэмшдэг энэ хуулийн 3.1.1-т заасан хуулийн этгээдийг.  гэж, 19 дугаар зүйлийн 19.1.6-д “олон улсын аливаа хориг арга хэмжээний жагсаалтад ороогүй, эсвэл хориг арга хэмжээний жагсаалтад орсон улсад бүртгэлгүй.” гэж, 19.2-т “Гадаад улсын банкны салбар, төлөөлөгчийн газрын үүсгэн байгуулагчид энэ хуулийн 19.1.4-д заасан шаардлага хамаарахгүй.” гэж, 27.6-д Монголбанк гадаад улсын банкны салбар байгуулах зөвшөөрлийг хүчингүй болгох үндэслэлийн талаар тусгаж, 27.6.1-т салбарын үйл ажиллагааг зогсоох тухай эрх бүхий этгээд шийдвэр гарсан, 27.6.2-т салбарыг байгуулсан гадаад улсын банкны компанийн хэвийн үйл ажиллагаа, төлбөрийн чадвар алдагдсан, эсхүл алдагдах гарцаагүй нөхцөл байдал үүссэн; 27.6.3-т салбар байгуулах зөвшөөрөл авахдаа хуурамч бичиг баримт бүрдүүлсэн нь тухайн салбар, нэгжийг бүртгүүлснээс хойш илэрсэн; 27.6.4.энэ хуулийн 19.1.6-д заасан шаардлагыг хангахгүй болсон.гэж тус тус нэмэх нь зүйтэй байна.
Мөн засаглалын олон улсын сайн туршлагыг хэрэгжүүлдэг, гишүүн улс орны эдийн засгийн тогтвортой хөгжлийг дэмжих зорилго бүхий хөрөнгө оруулагчдад хуулийн хязгаарлалтыг хамааруулахгүй байх үүднээс Банкны тухай хуульд нэмэлт өөрчлөлт оруулах тухай хуулийг дагаж мөрдөх журмын тухай хуульд “Монгол Улсын Их Хурлаас соёрхон баталсан гэрээний дагуу нэгдэн орсон олон улсын санхүүгийн байгууллага аливаа банкны нөлөө бүхий хувьцаа эзэмшигч болоход энэ хуулийн 36.15-д заасан хязгаарлалт хамаарахгүй.” гэсэн  агуулга бүхий заалтыг нэмж тусгах нь ач холбогдолтой юм.

